
KULIAH 10 7 Januari 2003

PENTADBIRAN FORD DAN CARTER

Selepas pemergian Rixhard Nixon keluar daripada pejabatnya, ramai rakyat Amerika Syarikat yang tertanya-tanya sama ada, kepercayaan atau keyakinan mereka terhadap presiden dan kerajaan dapat dikembalikan dengan mudah.

Dasar Kebajikan (Custodianship) Ford 
Gerald Ford telah menambil-alih tampuk perntadbiran Amerika Syarikat pada keadaan yang dikuasai oleh perasaan syak wasangka. Beliau telah berusaha untuk membina semula keyakinan terhadap kerajaan sebaik sahaja tamatnya skandal Watergate yang membabitkan kewibawaan pentadbiran dan personaliti presiden (Nixon) sebelumnya.

Usaha presiden baru Ford untuk menjadikan dirinya sebagai simbol intergrasi politik Amerika Syarikat telah berkecai sebulan selepas mememulakan tugas sebagai presiden. Ini berikutan daripada tindakan beliau memberi a full, free dan absolute pardon kepada Richard Nixon ke atas banyak kesalahan yang telah dilakukannya semasa memegang jawatan presiden. Namun begitu, kebanyakan rakyat Amerika Syarikat menganggap Ford sebagai seorang lelaki yang berbudi mulia (decent man), kejujuran dan sifat beliau yang lembut telah banyak membantu mengurangkan kepahitan (bitterness) dan kepedihan (acrimony) dalam tahun-tahun krisis Watergate.

Pentadbiran Ford menikmati sedikit kejayaan dalam usaha untuk mengatasi masalah ekonomi Amerika Syarikat. Punca kepada masalah ekonomi adalah masih terletak pada krisis sumber tenaga. Pada masa negara-negara Arab menghentikan pengeksportan minyak ke Amerika Syarikat pada tahun 1973, OPEC mula menaikkan harga minyaknya sebanyak 400 peratus pada tahun 1974.

Pada mulanya, nampak jelas bahawa polisi antarabangsa Amerika Syarikat di bawab pentadbiran (baru) Ford adalah berbeza sedikit dengan polisi presiden sebelumnya.

Presiden Ford telah mengekalkan Henry Kissinger, yakni selaku setiausaha negara yang telah dilantik oleh Nixon pada tahun 1973. 

Pada penghujung tahun 1974, Ford telah menemui Leonid Brezhnev di Vladivostok dalam Siberia dan menandatangani satu perjanjian pengawalan senjata yang menjadi asas kepada perjanjian SALT II (Strategic Arms Limitation Treaty) yakni satu cita-cita yang selama ini ingin dicapaikan oleh Nixon. Pada masa inilah Soviet Union telah menyeru agar meningkat rasa hormat kepada hak asasi manusia (human rights) dalam lingkungan negara masing-masing. 

Dalam perkembangan di Timur Tengah pula, Henry Kissinger telah berusaha untuk membawa satu resolusi baru yang menyebabkan Isreal bersetuju untuk menyerah balik sebahagian besar kawasan jajahan mereka di Sinai kepada Mesir. Di negara China, kematian Mao Zedong pad tahun 1976 telah melahirkan satu golongan pemimpin baru, dan membentuk satu kerajaan yang bersikap lebih moderate dan bersedia untuk memperluaskan hubungannya dengan Amerika Syarikat.

Menjelang pilihanraya presiden pada tahun 1976, polisi-polisi Ford mula menghadapi kritikan dari setiap penjuru. Dalam siri-siri kempen parti Republikan, Ford menghadapi saingan daripada bekas gabenor California, Ronald Reagan, yakni pemimpin golongan konservatif yang menentang sebarang usaha membawa negara mengikat hubungan yang baik dengan negara-negara komunis. Sementara itu, parti Demokrat mula bersatu padu dibawah pimpinan calon yang hampir tidak pernah dikenali sebelum tahun 1976, iaitu Jimmy Carter, seorang bekas gabenor Georgia. Carter telah memperolehi sebanyak 50 peratus undi berbanding 47.9 peratus yang diperolehi oleh Ford. Kemudian, undi elektoral terus memihak kepada Carter (297: 240).

Perbicaraan Jimmy Carter
Jimmy Carter memulakan tugasnya sebagai presiden pada masa negara sedang mengalami masalah dan kesukaran yang sudah bersifat komplek. Beliau telah menamatkan tugas presidensi pada tahun 1981 sebagai salah satu presiden yang kurang popular dalam abad tersebut.

Carter telah berkempen untuk kerusi presiden sebagai orang luar (an outsider) yang mewakili syak wasangka rakyat Amerika Syarikat terhadap birokrasi dan pegawai-pegawai kerajaan (awam). Beliau telah mengambil sekumpulan pakar dari Georgia yang rapat dengannya. Carter merupakan salah seorang lelaki yang bijaksana dan cekap yang pernah berkhidmat di rumah putih (White House.

Carter telah menumpu kebanyakan masanya untuk mengatasi masalah sumber tenaga dan ekonomi negara. Pengangguran mula berkurangan tetapi inflasi terus melambung tinggi. Pada masa dua tahun akhir pentadbiran Carter, kadar harga meningkat lebih daripada 10 peratus kadar tahunan. 

Beliau melantik pakar-pakar ekonomi yang konservatif, pertamanya G. William Miller dan kemudian diganti dengan Paul Volcker menjadi ketua Federal Reserve Board  untuk memastikan satu polisi yang menekankan kadar faedah yang tinggi dan mengurangkan pembekalan matawang dilaksanakan. Menjelang tahun 1980, kadar faedah telah meningkat pada tahap paling tinggi dalam sejarah Amerika Syarikat, iaitu mencapai 10 peratus.

Masalah sumber tenaga juga terus meningkatkan lebih banyak masalah pada masa pentadbiran Carter. Pada musim panas tahun 1979, keadaan tidak stabil yang wujud di Timur Tengah telah menimbulkan masalah kekurangan bekalan minyak yang kedua besar di Amerika Syarikat. Dalam keadaan krisis tersebut berlarutan, OPEC telah mengumumkan satu lagi kenaikan harga minyaknya. 

Hak Asasi dan Kepentingan National
Antara janji-janji kempen Jimmy Carter yang terpenting adalah untuk membina satu asas polisi antarabangsa Amerika Syarika, yang mana perlindungan ‘hak asasi’ (human rights) akan menggantikan prinsip memburu ‘kepentingan sendiri’ (selfish interests).

Satu isu yang tidak kurang pentingnya atau menjadi salah satu isu kontrovesial di kalangan masyarakat Amerika Syarikat ialah kejayaan Carter mengatur satu perjanjian damai antara Mesir dan Israel.  Carter berjaya membawa kedua-dua pihak bermusuhan itu mencapai kata sepakat atau berkompromi tentang isu pelarian Palestin. Pada 26 Mac 1979, Begin dan Sadat menandatangani satu perjanjian damai.

Sementara itu, Carter terus berusaha untuk membaiki hubungan dengan China dan Soviet Union dan berjaya mencapai satu perjanjian persenjataan yang baru. Pada 15 Disemebr 1978, Washington dan Beijing telah mengumumkan penubuhan hubungan diplomatik antara keuda-dua negara. 

Beberapa bulan kemudian, Carter telah pergi ke Vienna untuk bertemu dengan Brezhnev (Soviet Union) dalam usahanya menyelesaikan draft perjanjian SALT II, iaitu perjanjian kawalan persenjataan yang kedua kali. Perjanjian tersebut telah menetapkan had jumlah peluru berpandu jarak jauh, pesawat bom dan senjata nuklear antara kedua-dua negara. Walau bagaimanapun, perjanjian SALT II telah mendapat kritikan hebat daripada golongan konservatif di Amerika Syarikat. Prinsip asas kepada penentangan tersebut adalah ketidakpercayaan terhadap Soviet Union ekoran isu détente yang sudah satu dekad lamanya masih gagal dihapuskan.

Tahun Tebusan
Sejak tahun 1950an lagi, Amerika Syarikat telah memberi sokong pilitik dan paling penting dari itu ialah bantuan militari kepada pemerintahan Shah di Iran, dengan harapan menggunakan negara tersebut menjadi benteng (bulwark) penghalang perluasan pengaruh kuasa Soviet Union ke Timur Tengah. Namun pada tahun 1979, Shah sedang menghadapi masalah besar dengan rakyatnya. Shah telah menyelamatkan dirinya pada bulan Januari 1979.

Amerika Syarikat segera bertindak dalam bulan pertama setelah Shah menjelaskan tentang pembentukan sebauh rejim militari baru di Iran. Pada penghujung tahun 1979, gerakan revolusi di Iran tidak memberi peluang kepada pengujudan sebarang hubungan dengan dunia luar. Tambahan pula kerajaan revolusi Iran dipimpin oleh seorang ulama, Ayatollah Ruhollah Khomeini yang sangat membenci dunia Barat amnya dan Amerika Syarikat khususnya.

Pada akhir bulan Oktober tahun 1979, Shah telah sampai di New York untuk menjalani pembedahan penyakit cancer. Beberapa hari kemudian, yakni pada 4 November, sekumpulan penceroboh bersenjata menyerang duta Amerika Syarikat di Teheran dan menahan beberapa diplomat dan personel militari. Kumpulan penceroboh ini menggesa Amerika Syarikat untuk menyerahkan Shah kepada Iran sebagai ganti kebebasan para tebusan. 

Seminggu selepas penahanan tebusan tersebut, pada 27 Disember 1979 Soviet Union telah menakluk negara Afghanistan yang terletak ditengah-tengah antara Soviet Union dan Iran. Malah presiden Carter sendiri berpendapat bahawa peristiwa tersebut sebagai batu loncatan kepada orang Russia untuk mengawal bekalan minyak dunia. 

Dengan rasa amat marah, Carter telah melancarkan satu siri sekatan ekonomi ke atas Soviet Union, malah membatalkan penyertaan Amerika Syarikat dalam pertandingan sukan Olimpik di Moscow dan juga mengumumkan penarikan balik perjanjian SALT II daripada perdebatan  atau pertimbangan Senat.

Kempen 1980
Pada waktu menghadapi krisis di Iran dan Afghanistan, Jimmy Carter berada dalam situasi politik yang tertekan. Populariti beliau jatuh dengan mendadak hingga mencatat rekod yang paling rendah dalam sejarah presiden di Amerika Syarikat. Senator Edward Kennedy, iaitu adik bongsu kepada John dan Robert Kennedy sedang membuat persiapan untuk menentang Carter dalam persaingan calon Demokrat dalam pilihanraya presiden 1980.

Manakala parti Republikan, kini menaruh kepercayaan kepada seorang bekas pelakon Hollywood dan bekas gabenor California bernama Ronald Reagan. Dalam kempen-kempennya, beliau menyeru kepada rakyat untuk mengubah sistem kerajaan yang sedia ada, iaitu yang beliau anggapkan sebagai tidak efektif dalam menangani masalah domestik dan krisis-krisis antarabangsa.

Pada hari pengundian 1980, Reagan telah memenangi undi sebanyak 51 peratus dan 41 peratus kepada Jimmy Carter dan 7 peratus kepada John Anderson (calon bebas dari Illinois). Dengan keputusan ini, Republikan telah menguasai Senat untuk pertama kalinya sejak tahun 1952.

Pada hari perlantikan Reagan menjadi Presiden, Iran telah membebaskan tebusan mereka setelah menahan mereka selama 444 hari. Pada saat-saat akhir pentadbirannya, Jimmy Carter sempat merumuskan perundingan yang berlarutan dengan bersetuju untuk melepas beberapa billion dollar dalam bentuk aset orang Iran yang telah dibekukan di bank-bank dalam Amerika Syarikat. Dalam keaadan yang terdesak dengan masalah kekurangan wang dalam menghadapi peperangan dengan jirannya Iraq, maka kerajaan Iran terpaksa melepaskan tebusan mereka. Orang tebusan kembali ke tanahair dengan sambut yang meriah dan penuh patriotik.

